Nafarroako Parlamentuko Mahaiak, 2012ko azaroaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, jakiteko zerk eragin duen baliabide gehiago behar izatea Nafarroaren zorraren interesak ordaintzeko.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2012ko azaroaren 6an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Erro jaunak, Legebiltzarreko Erregelamenduan ezarritakoaren babesean, ondoko galdera egin dio Nafarroako Gobernuari, idatziz erantzun dezan.

2012ko maiatzaren 14an, 197/2012 Ebazpenaren bidez, 17.344.383,95 euroko kreditu gehikuntza egin zen 112003-11430-3000-951100 kontusailean (Nafarroaren zorraren interesak). Antza denez, Nafarroako Gobernuak igorritako dokumentazioan berean jasota ageri denez, Nafarroaren interesei buruzko kontusail horretan kreditu gehikuntza egin zen “aurrekontuetako kontusail horretan ez zelako behar adina diru esleitu Nafarroaren zorrak eragindako interesak ordaintzeko”.

Horri dagokionez, hauxe jakin nahi dut:

Lehena. Zerk eragin du baliabide gehiago behar izatea Nafarroaren zorrak eragindako interesak ordaintzeko? 

Bi. 112003-11430-3000-951100 kontusailean (Nafarroaren zorraren interesak) izandako mugimendu guztien zerrenda xehakatu eta justifikatua eskatzen dugu, 2012ko urtarrilaren 1etik Nafarroako Gobernuak galdera hau jasotzen duen egunera bitartekoak.

Hirugarrena. Galdera hau jasotzen den egunera bitarte Nafarroako zorraren interesak direla-eta de facto ordaindutako zenbatekoaren datu zehatza jaso nahi dugu, eta kontzeptu hori bera dela-eta 2012ko abenduaren 31rako aurreikusitako gastu osoa ere bai.

Iruñean, 2012ko urriaren 31n

Foru parlamentaria: Maiorga Ramírez Erro

